
Numri i lëndës: 2021:293078 

Datë: 02.02.2024 

Numri i dokumentit:     05279260 

 

C. nr.928/21 

GJYKATA THEMELORE NË PEJË –DEGA NË ISTOG, Departamenti i Përgjithshëm, 

Divizioni Civil, me gjyqtaren Lirika Sylaj, në çështjen juridike kontestimore të paditësve E dhe 

A H që të dy nga fshati O., Komuna e Istogut të cilët sipas autorizimit i përfaqëson avokat Arben 

Kelmendi me adresë të zyrës rruga “Mbretëresha Teutë”, Semitronix, kati I, në Pejë,  kundër të 

paditurës Kompania e Sigurimeve “S.”, me seli në Prishtinë, me objekt kontesti kompensim i 

dëmit, vlera e kontestit 1,000 euro, jashtë seancës gjyqësore,  me datën 02 Shkurt 2024, mori 

këtë: 

 

A K T V E N D I M  

 

HUDHET POSHTË padia paditësve E dhe A H, e datës 28.12.2021, e parashtruar kundër të 

paditurës Kompania e Sigurimeve “S., me seli në Prishtinë, në këtë çështje juridike kontestimore, 

për shkak të mungesës së interesit juridik. 

 

A r s y e t i m 

 

Paditësit E dhe A H  përmes përfaqësuesit të autorizuar me datën 28.12.2021, kanë parashtuar 

padi në këtë gjykatë, kundër të paditurës Kompania e Sigurimeve “S.” me seli në Prishtinë, 

përmes së cilës kanë kërkuar që “të aprovohet në tërësi kërkesëpadia e paditësve ashtu që të 

detyrohet e paditura që në emër të dëmit jo material t’iu kompensoj secilit paditës shumën në 

lartësi prej 1,000 euro”. 

 

Gjykata në këtë çështje juridike kontestimore pas shqyrtimit paraprak të padisë ka nxjerrë 

aktvendimin për përgjigje në padi, ku e paditura me rastin e dhënies së përgjigjes në padi e ka 

njoftuar gjykatën se lidhur me këtë cështje me të paditurit është arritur marrëveshje 

jashtëgjyqesore, duke i bashkangjitur gjykatës Marrëveshjen Jashtëgjyqësore për kompensimin 

e dëmit material dhe jo material të pësuar në aksidentin e datës 19.11.2021. 

 

Andaj, meqenëse palët lidhur me këtë çështje kanë arritë marrëveshje jashtëgjyqësore duke i 

realizuar kërkesat e tyre, gjykata vlerësoi se në këtë rast paditësit nuk kanë interes juridik për 

padinë dhe veprimet e tjera procedurale në këtë çështje, në kuptim të nenit 2, paragrafi 4 të ligjit 

të Procedurës Kontestimore, në të cilën parashihet se: “Pala duhet të ketë interes juridik për 

padinë dhe për veprimet procedurale tjera që mund të kryhen në procedurë”. 

 

Nga arsyet e cekura si më lartë e në kuptim të nenit 2, paragrafi 4 e lidhur me nenin 391 paragrafi 

e) të Ligjit të Procedurës Kontestimore, u vendos si në dispozitiv të këtij aktvendimi. 

 

GJYKATA THEMELORE NË PEJË –DEGA NË ISTOG, 

Departamenti i Përgjithshëm, Divizioni për Cështje Civile 

2021:293078 / C.nr.928/21,  datë 02 Shkurt 2024 

 

 

Gj y q t a r j a                                                                                                                                                               

Lirika Sylaj 

    

 

KËSHILLË JURIDIKE: Kundër këtij Aktvendimi është e lejuar ankesa në afat prej 15 ditësh 

nga marrja e të njëjtit, përmes kësaj gjykate për Gjykatën e Apelit të Kosovës në Prishtinë. 

 

 


